
BiH i Kraljevina Švedska jačaju saradnju u oblasti rodne ravnopravnosti

Predstavnici Ministarstva za ljudska prava i izbjeglice Bosne i Hercegovine, na poziv institucija Kraljevine
Švedske, narednih dana borave u ovoj državi s ciljem razvijanja međusobne saradnje te razmjene znanja i
iskustava između predstavnika institucionalnih mehanizama za ravnopravnost spolova na nivou Bosne i
Hercegovine, entiteta i Agencije za ravnopravnost spolova Kraljevine Švedske.

Delegaciju Ministarstva za ljudska prava i izbjeglice BiH čine Amina Kavazović, savjetnica u Kabinetu
ministra za ljudska prava i izbjeglice BiH, Kika Babić-Svetlin, stručna savjetnica u Agenciji za
ravnopravnost spolova BiH, Brana Crnčević-Čulić, stručna saradnica u Agenciji za ravnopravnost spolova

BiH i Joško Mandić, stručni savjetnik u Agenciji za ravnopravnost spolova BiH.

Tokom posjete, predstavnici Ministarstva prisustvovali su sastancima u Uredu Vlade Kraljevine Švedske, Odjelu za ravnopravnost spolova,
gdje je razgovarano o mehanizmima i politikama koje doprinose unapređenju rodne ravnopravnosti u javnim institucijama.

Delegacija se sastala i s Helenom Magnusson, savjetnicom u Centru za savjetovanje u organizaciji “Kuća za sve žene”, feminističkoj
organizaciji osnovanoj 1978. godine, koja aktivno promoviše društvo bez nasilja. Centar i Sigurna kuća blisko sarađuju kroz edukacije i
programe savjetovanja usmjerene na život bez nasilja nad ženama.

Posebno značajan bio je sastanak s Lenitom Freidenvall, voditeljicom Odjela za rodnu ravnopravnost u Ministarstvu rada Kraljevine
Švedske, koja je bila domaćin sastanka. Tokom razgovora razmijenjena su iskustva o radu ministarstava i institucionalnih mehanizama s
posebnim fokusom na implementaciju politika ravnopravnosti spolova u različitim sektorima društva.

Sastancima su, osim predstavnika Ministarstva za ljudska prava i izbjeglice BiH, prisustvovali i Samir Numanović, direktor Gender centra
Vlade Federacije BiH, te Maja Vekić, direktorica Centra za jednakost i ravnopravnost spolova Republike Srpske.
Ova posjeta predstavlja važan korak u jačanju saradnje Bosne i Hercegovine i Kraljevine Švedske u oblasti rodne ravnopravnosti, te
doprinosi unapređenju standarda i mehanizama zaštite ljudskih prava u skladu s međunarodnim praksama i iskustvima.

